
	Ajuiɛɛr de Kuɔɔny ë Raan cï tëëk në kä ril yiic – wël kedhie 

	Tɛ̈ɛ̈upiny de wëu ke kuɔɔny në thɛɛr cenë kërac tuɔ̈l ku kuɔɔny benë röt bɛɛr cɔ̈kpiny të cenë kërac tuɔ̈l 


Dinka | Thuɔŋjäŋ


[bookmark: _ma99nbe1zb2c]Kuɔɔny de wëu në thɛɛr cenë kärɛc dït tuɔ̈l
Kërɛc dït cï tuɔ̈l alëu bï ya:
· mac roor
· aboor
· yom dït apɛi
· ametpiny. 
Kee kärɛc cï tuɔ̈l käkë aalëu bïk käŋ ya riɔ̈ɔ̈k tënë:
· bɛ̈i
· ɣööt
· cäär/kuɛɛr 
· tiim.
Na nɔŋ kë dïït cï tuɔ̈l të rëër yïn thïn, ke Akuma Victoria alëu bï yïn gäm wëu bï yïn lɔ kuɔny. Yïn cïe kɔɔr ba ye wëu käkë bɛɛr lɔ dhuɔ̈knhom ciëën.
Anɔŋ dhɔ̈l kaarou ke tɛ̈ɛ̈upiny de wëu:
1. Wëu ke kuɔɔny në thɛɛr cenë kërac tuɔ̈l
2. kuɔɔny benë röt bɛɛr cɔ̈kpiny të cenë kërac tuɔ̈l.
Wëu ke kuɔɔny në thɛɛr cenë kërac tuɔ̈l
Yïn lëu ba yök në kuɔny de wëu kënë të tɔ̈u yen.
Wëu ke kuɔɔny ke thɛɛr cenë kërac tuɔ̈l alëu bï yïn kuɔny në cuɛtpiny de käkuun kɔɔr keek apɛi, cï mɛn de:
· kuïn
· alɛ̈th
· wal ke panakïm 
· të de tɔ̈c. 
Wëu ke kuɔɔny në thɛɛr cenë kërac tuɔ̈l aye thöŋ tënë raan ëbɛ̈n tɔ̈ paandun.
Tɛ̈ɛ̈u piny de wëu käkë acie yupic në wëu ye keek yök.
Yeeŋa lëu bï ya yök në wëu ke kuɔɔny në thɛɛr cenë kërac tuɔ̈l
Yïn lëu ba thiɔ̈ɔ̈ŋ në ye wëu käkë të: 
· ɣöndu acï riɔ̈ɔ̈k në kërɛɛc dïït cï tuɔ̈l ëbaŋ kënë
· yïn cï jäl paandu, ka yïn cïï lëu ba bɛɛr lɔ dhuk paandu në wɛ̈t de kërɛɛc dïït cï tuɔ̈l thïn
· yïn kɔɔr wëu ago ɣööc në kä cït mɛn de mïïth ku ɣän ke tɔ̈c.
Thiɔ̈ɔ̈ŋ në wëu ke kuɔɔny në thɛɛr cenë kärac tuɔ̈l
Yïn kɔɔr/wïc ba thiɔ̈ɔ̈ŋ në wëu bï keek tääupïny. Akutnhom de Kɔc ke Bɛ̈i, Löŋ ku Ɣööt abï athöörduɔ̈ɔ̈n ca thiɔ̈ɔ̈ŋ lɔ tïŋic. Keek abï yïn lɛ̈k lɔn cï yïn tiɛ̈m ba yök në wëu ke kuɔɔny.
Ke ye pëk në kërɛɛc cï tuɔ̈l, alëu bï naŋ kuɛɛr juëc ke thiɔ̈ɔ̈ŋ në kuɔɔny de wëu të cenë kërac tuɔ̈l.
Në raan ërɔtde
Yïn lëu ba tïŋ në Ɣän thiääk kenë yïn ke Kuɔɔny në thɛɛr cenë kërac tuɔ̈l në www.emergency.vic.gov.au/relief. Na nɔŋ kuer tɔ̈ thïn, ke yïn lëu ba la thïn ërɔtdu. Bɛ̈ië ID kɔ̈k tɔ̈ kenë yïn të lëu yïn yeen, cï mɛn de:
· Cääta de gɛ̈ɛ̈r ë riäth/thurumbil
· Waraga de Medïkɛ̈ɛ̈r (Medicare card)
· athöör ka waraga de cuɛtpiny de wëu ke nuur ye thanduŋ ë thöön nyuɔɔth.
Të cï yïn ɣëët thïn ëtënë, ke raan töŋ de kɔc lui kenë Akuma de Victoria abï jam kenë yïn ku abï tïŋ lɔn benë yïn puɔ̈l ba lɔ thïn. Na ye yïn, ke aabï yïn kuɔny ba thiɔ̈ɔ̈ŋ në kuɔɔny de wëu ke thɛɛr cenë kärac tuɔ̈l.
Ɣɔnlany
Në thɛɛr kɔ̈k yiic ke yïn lëu ba thiɔ̈ɔ̈ŋ në kuɔɔny de wëu ke thɛɛr cenë kärac tuɔ̈l në aliiric. Ago yök në wël ke nyuuth, tïŋ: tënë www.emergency.vic.gov.au/relief
Kuɔɔny benë röt bɛɛr cɔ̈kpiny të cenë kërac tuɔ̈l
Yïn lëu ba yök në wëu ke kuɔɔny käkë, të tɔ̈u kek, të:
· yïn cïn yïn nhom wëu juëc bï yïn ke kä cï riääk ɣöndu bɛɛr looi të cenë kërɛc dït tuɔ̈l
· yïn cïn nhom ɣöt ka kä akut ë gël de käkuun tɔ̈ ɣööt
· yïn lëu ba bɛɛr dhuk baai në kë cen riääk ka cï riɔ̈ɔ̈k
· yïn cïï lëu ba lɔ paandun në kaam de nïn juëc yiic wär nïn kaa 7 yiic në wɛ̈t de kërɛɛc dïït tuɔ̈l.
Adet de wëu ye keek cuatpiny
Wëu ye keek yök aye pëk në kä cït mɛn de:
· ciin de kɔc rɛ̈ɛ̈r pandu
· tɛ̈n wën cenë ɣöndu riɛ̈ɛ̈k thïn
· adɛt/akuën de wëu ye keek dɔm.
yïn lëu ba wëu käkë luɔɔi tënë:
· Lɔ̈k ë yic de paandu ke yï rɛ̈ɛ̈r tëdɛ̈t peei
· yïk de paandu
· beerpiny de yïŋ ë paandu
· wɛ̈ɛ̈ric de kä cï riääk.
Të yenë cuɛt/ thiëc luɔi thïn
Na kɔɔr/wïc wël jam alɔŋë tɛ̈n bï yïn ya thiɔ̈ɔ̈ŋ në ye wëu käkë:
· Cɔl nïmra de VicEmergency në 1800 226 226 (tuany 9 ago yök në athook/agamlöŋ bï yïn waar thok)
· Nem www.emergency.vic.gov.au/relief.
Raan lui kenë Akutnhom de Kɔc ke Baai, Löŋ ku Ɣööt alëu ëya bï jam kenë yïn në kë de thiɔ̈ɔ̈ŋ de wëu ke cök ërɔt piny. Keek aabï bïk yïn ya kuɔny ba thiɔ̈ɔ̈ŋ në yen.
Yïn kɔɔr ba ɣok nyuɔ̈th athöör kɔ̈k ke ye biäk de thiɔ̈ɔ̈ŋ athöördu. Yïn kɔɔr ba ɣook ya gäm kë bï yïn ya nyooth:
· ID, cï mɛn de, cääta de gɛ̈ɛ̈r ë riäth ka päthpɔt
· wëu ye keek yök, cï mɛn de, wereŋ de wëu ye keek dɔm ka amatnhom de wëu Centrelink ye keek dɔm
· tɛ̈n de cuut, cï mɛn de, wereŋ ca yök tënë Akutnhomduun de cuut
· kë cï rɔt looi paandun, cï mɛn de, thurat ke kë cï riääk ka wëu cï keek luel ëke benëke yen bɛɛr cɔ̈kpiny.
Käjuëc ke Kuɔɔny
Akuma de Victoria ku akutnhom thiin de paanduɔ̈ɔ̈n alëu bï yïn ya kuɔny ba yök në loiloi kɔ̈k ke kuɔɔny ku dhuk de pïïr të thɛɛrde. 
Na kɔɔr/wïc kuɔny, ke yï yuɔ̈pë akut de VicEmergency në 1800 226 226 Tuany 9 bë yï cɔ̈l raan bï waar thok.
Yïn lëu ba yök në wël ke kuɔɔny ku dhuk de pïïr të thɛɛrde tënë www.emergency.vic.gov.au/relief. Yïn lëu ëyadɛ̈ŋ ba wɛbthait de akut thiin de piɔmdun neemic ku ba tïŋ në apämken ke social media yiic.
Wël ke Ajuiɛɛr de Kuɔɔny ë Raan cï tëëk në kä ril yiic
Ago wël juëc kɔ̈k yök alɔŋë Ajuiɛɛr de Kuɔɔny ë Raan cï tëëk në kä ril yiic, nem www.services.dffh.vic.gov.au/personal-hardship-assistance-program
Kɔc tueeŋ ba keek ya yök
Akutnhom:
· Guik akutnhom thiin tɔ̈ piɔmdun tënë vic.gov.au/know-your-council 
Akut de VicEmergency:
· Cɔl nïmra de ɣɔ̈tlaany yic në 1800 226 226
· Nem wɛbthaitic në www.emergency.vic.gov.au 
Loilooi ke gël de tɔŋ baai:
· Cɔl Akutnhom de Gël ë tɔŋ baai, cɔl 'Safe Steps Family Violence Response Centre' në 1800 015 188
	Ago athöör kënë yök në kuer dɛ̈t peei yic, ke yï tuɔɔcë imeeil tënë Akut de Emergency Management Branch <emb@dffh.vic.gov.au>.
Gam ku gäät ye Akuma Kɔc Victoria, 1 Treasury Place, Melbourne.

